
Ang pinakamainam na salaping ginugugol ng lalaki
ay salaping ginugugol niya sa mag-anak niya,
salaping ginugugol ng lalaki sa sasakyang hayop
niya sa landas ni Allah, at salaping ginugugol niya sa
mga kasamahan niya sa landas ni Allah

Ayon kay Thawban (malugod si Allah sa kanya) na nagsabi: {Nagsabi ang Sugo ni Allah
(basbasan siya ni Allah at pangalagaan): "Ang pinakamainam na salaping ginugugol ng
lalaki ay salaping ginugugol niya sa mag-anak niya, salaping ginugugol ng lalaki sa
sasakyang hayop niya sa landas ni Allah, at salaping ginugugol niya sa mga kasamahan
niya sa landas ni Allah." Nagsabi si Abu Qilabah: "Nagsimula siya sa mag-anak."
Pagkatapos nagsabi pa si Abu Qilabah: "Aling lalaki ang higit na mabigat sa pabuya
kaysa sa isang lalaking gumugugol sa mag-anak na mga bata, na pumipigil sa kanila [sa
panghihingi], o nagpapakinabang sa kanila si Allah sa pamamagitan nito at

nagpapayaman Siya sa kanila."}
[Tumpak] [Nagsalaysay nito si Imam Muslim]

Naglinaw ang Propeta (basbasan siya ni Allah at pangalagaan) ng mga anyo ng paggugol at
nagpasunud-sunod siya ng mga ito kapag nagsiksikan ang mga porma ng paggugol
alinsunod sa pinakakinakailangan sa iyo kaya nagpasimula siya sa pinakamahalaga saka
higit na mahalaga. Nagpabatid siya na ang pinakamaraming yaman sa gantimpala ay ang
ginugugol ng Muslim sa sinumang inoobliga sa kanya ang paggugol na tulad ng maybahay at
anak. Pagkatapos ang paggugol sa sinasakyang inihanda para sa digmaan sa landas ni Allah.
Pagkatapos ang paggugol sa mga kasamahan at mga kasabayan sa sandali ng pagiging sila
ay mga nakikibaka sa landas ni Allah.

